
10. 6376 - Projet de loi portant ré-
forme de la Commission des normes
comptables et modification de diver-
ses dispositions relatives a la comp-
tabilité et aux comptes annuels des
entreprises ainsi qu'aux comptes
consolidés de certaines formes de so-
ciétés et modifiant:

(1) le titre Il du livre I* du Code de
commerce

(2) le titre Il de la loi modifiée du 19
décembre 2002 concernant le regis-
tre de commerce et des sociétés ainsi
que la comptabilité et les comptes
annuels des entreprises

(3) la section XVI de la loi modifiée
du 10 aoiat 1915 concernant les so-
ciétés commerciales

Rapport de la Commission juridique

® M. Léon Gloden (CSV), rapporteur.- Merci,
Har President. Léif Kolleeginnen a Kolleegen,
de Projet de loi 6376, deen énner anerem
d’Commission des normes comptables refor-
méiert an eng méi pousséiert Standardisatioun
vun der Kontabilitéit vu verschiddene Gesell-
schaftsformen aféiert, ass doudsécher net de
Projet, iwwert dee muer am meeschten an der
Press geschriwwe gétt.

Désen technesche Projet ass awer e weidere
wichtege Mosaikstee fir de Secteur vun den Dé-
ngschtleeschtungen, notamment am Finanz-
berdich an deenen domat verbonnenen Dé-
ngschtleeschtungen.

Den éischte wichtege Punkt vun désem Projet
de loi ass d'Reform vun der Commission des
normes comptables - CNC.

Dés Kommissioun gouf duerch d’'Gesetz vum
19. Dezember 2002 iwwert de Registre de
commerce agefouert. D'CNC ass beim Minis-
tere de la Justice souzesoen domiciliéiert.
D’Missioune vun déser Kommissioun sinn d'Be-
rodung vun der Regierung am Doman vun de
Regele vun der Kontabilitéit vun de Gesellschaf-
ten, sief et um nationalen oder internationale
Plang. Et gi verschidde Groupes de travail inne-
rhalb vun dar Kommissioun, déi sech mat bes-
témmte Sujete beschaftegen.

D’CNC ass e ganz aktiivt Organ. Et huet sech
awer erausgestallt, datt d'Struktur an hir be-

6376 - Projet de loi portant réforme de la Commission des normes comptables et mo-
dification de diverses dispositions relatives a la comptabilité et aux comptes annuels
des entreprises ainsi qu‘aux comptes consolidés de certaines formes de sociétés et mo-

grenzt finanziell Méttelen et hir net méi erla-
ben, hiren Aufgabe vollends gerecht ze ginn.
Dofir stoung am Projet de loi, datt d’'CNC soll
d’Personnalité civile kréien. De Statsrot, a sen-
gem Avis vum 13. Juli 2012, huet awer eng
Opposition formelle gemaach, well de Statsrot
der Meenung ass, datt d’Personnalité morale
de droit public sui generis net an der Verfas-
sung, virgesinn ass. Den Artikel 108bis gesait
just Etablissements publics vir.

Doropshin huet d'Regierung d’Form vun enger
Fondatioun virgeschloen. A sengem zweeten
Avis vum 16. Abréll 2013 huet de Statsrot erém
eng Opposition formelle gemaach, mat der Be-
grénnung, datt eng Fondatioun eng privat En-
titéit ass mat enger Finalité philanthropique.
D'CNC wier awer en Zesummeschloss vu Ver-
trieder aus dem privaten an offentleche Sec-
teur, déi als Missioun huet, d'Regierung ze be-
roden.

Finalement hu mer dunn d’Form vun engem
Groupement d‘intérét économique virges-
chloen. Hei hat de Statsrot keng Bedenke méi.
Déi zukiinfteg Statute vun der CNC mussen
d’Kompositioun an d’Fonctionnementsregele
festleeén. Et schéngt mer awer kloer ze sinn,
datt hei de Stat, d'CSSF, de Commissariat aux
Assurances, d'Chambre de Commerce, den Ins-
titut vun de Réviseurs d’entreprises an och den
Ordre des Experts-Comptables musse vertruede
sinn.

D’Missioune vun der zukiinfteger CNC sinn én-
ner anerem: d’'Berodung vun der Regierung a
Saache Kontabilitéit vun de Gesellschaften an
eng Doctrine comptable ze élaboréieren.

Finanzéiert gétt déi nei CNC énner anerem
duerch eng Tax, déi op dem Dépdt vun de
Konte beim Registre de commerce opgehuewe
gétt. Dés Tax lait téschent fénnef an zéng Euro.
E Reglement grand-ducal setzt de geneeé Mon-
tant fest.

Den zweete wichtege Punkt ass eng pousséiert
Standardisatioun vun de Bilanen an de Profits-
et-Pertes-Konten. Bis elo hat een nach e puer li-
mitéiert Optiounen, fir verschidden Operatiou-
nen an engem Bilan ze presentéieren. Dat ass
elo net méi de Fall.

Dése Schrétt gétt vun dem Ordre des Experts-
Comptables an dem Institut des Réviseurs d’en-
treprises e bésse kritiséiert. Wa se mam Prinzip
d’accord sinn, fanne se d’Standardisatioun ze
rigid. Den Institut des Réviseurs d’entreprises
huet och gemengt, datt dés net am Aklang mat
den europdeschen Direktive wier. Hei ass awer
ervirzestraichen, datt viru Kuerzem d’'Direktiv
2013/34 vum Europdesche Parlament an dem
Conseil relative aux états financiers annuels et
aux rapports y afférents de certaines formes
d’entreprises gestémmt ginn ass.

Dés Direktiv gesdit am Considérant 39 vir, datt:
«Les Etats membres sont fortement encouragés
a mettre au point des systemes de publication

électronique permettant aux entreprises de dé-
poser leurs données comptables, et notamment
les états financiers réglementaires, une seule
fois et sous une forme permettant a des utilisa-
teurs multiples d'y avoir accés et de les utiliser
facilement.»

Den Avantage vun enger Uniformisatioun ass,
datt jiddwereen, also och Netspezialisten,
d’Konte kénne besser liesen a verstoen. Dés
Standardisatioun huet awer net als Konse-
quenz, datt d’Entreprisen an hire Rapports an-
nuels net méi kénnen Explikatiounen an De-
tailer iwwer bestémmten Operatioune ginn, fir
dann d'Spezifissitéite vun dér enger oder ane-
rer Operatioun ze erkldren. Dést wor a bleift
nach émmer méiglech.

Mat désem Projet de loi gétt dann och officiali-
séiert, datt d'Libelléen an de Konten op Diitsch
oder Englesch formuléiert kénne ginn. Dést war
schonns bis elo Praxis.

Da féiere mer d’Method vun der «évaluation
optionnelle a la juste valeur» an. Dést ass eng
Nouveautéit am |étzebuergeschen Droit comp-
table. Am Résumé heescht dése Prinzip, datt
némme Reserven distribuéiert kénne ginn, déi
realiséiert oder quasi realiséiert ginn - och wann
de Statsrot gemengt huet, entweder et ass ep-
pes realiséiert oder et ass net realiséiert.

Vun déser Method sinn déi klassesch Gesells-
chafte betraff, net awer zum Beispill d’SICARen,
d’SICAVen oder d’SICAFen. Aktionaren, déi Dis-
tributioune kréien, déi net op realiséierte Reserve
berouen, an déi dat wéssen, mussen dés Distri-
butiounen un d’'Gesellschaft zréckbezuelen.

De Projet de loi féiert dann och de Caractére
optionnel vun dem Prinzip ,substance over
form” an. Ech énnerstraichen, datt awer all Ge-
sellschaft dee Prinzip vun der Image fidéle, e
Prinzip, deen elo schonns am Gesetz verankert
ass, weider respektéiere muss.

Betreffend déi aner, méi kleng Annerunge ve-
rweisen ech op mdi schréftleche Rapport.

Erlaabt mer zum Schluss, besonnesch dem Har
Ruppert an och der Madame Massard vum Mi-
nistere de la Justice Merci ze soe fir hir intensiv
Héllef bei désem technesche Projet de loi. Ech
ginn dann och den Accord vu menger Frak-
tioun a soen lech Merci fir d’Nolauschteren.

B Plusieurs voix.- Trés bien!

B M. le Président.- Merci dem Har
Rapporteur. Den Har Klein géif awer nach ep-
pes gar derbaifligen.

B Plusieurs voix.- Aah!
Discussion générale

B M. Jean-Pierre Klein (LSAP).- Har Pre-
sident, de Rapport zu désem Projet de loi ass
eesttmmeg vun der Kommissioun ugeholl
ginn. Ech géif dem Rapporteur félicitéieren a
Merci soe fir sai schréftlechen a méndleche
Rapport an dat, wat hie gesot huet. En huet
sech vill Méi ginn, fir désen Text opzestellen, fir
d’Modifikatioun vun den Normes comptables
ze maachen. An an deem Sénn och den Accord
vun eiser Fraktioun.

Merci.
(Interruption)

® M. le Président.- Merci dem Har Klein.
Ech mengen, dat war ganz komplett. D'Ma-
dame Justizministerin wéllt nach eppes derbai-
fligen.

®» Mme Octavie Modert, Ministre de la Jus-
tice.- Neen, bestémmt net! Ech wéll dem
Rapporteur Merci soe fir sdi Rapport. Et ass ef-
fektiv keng einfach Matiere, ganz technesch. Si
ass awer émsou méi wichteg fir eis Finanzplaz.
Déi Standardiséierung bedeit eng grouss ad-
ministrativ Vereinfachung, bedeit awer och,
datt et positiv fir d’Finanzplaz ass. Si kénnt dem
Finanzsecteur entgéint an et ass e ganz wich-
tegen Aspekt, fir d’Finanzplaz nach méi attrak-
tiv ze maachen. Dofir soen ech der Chamber
en héerzleche Merci fir déi wichteg, expeditiv a
gutt Mataarbecht.

Merci.

® M. le Président.- Merci der zoustédnneger
Ministesch.

Da kénne mer och schonn zur Ofstémmung
iwwert de Projet de loi kommen.

Vote sur I'ensemble du projet de loi 6376 et
dispense du second vote constitutionnel

D’Ofstémme fankt un. Fir d’Eischt déi perséin-
lech Stémmen. De Vote par procuration. De
Vote ass ofgeschloss.

De Projet de loi ass ugeholl mat 59 Jo-Stémmen
an enger Enthalung.

Ont voté oui: Mmes Diane Adehm, Sylvie Andrich-
Duval (par M. Marcel Oberweis), Nancy Arendt,
MM. Fernand Boden, Lucien Clement, Mme Chris-
tine Doerner, MM. Emile Eicher, Félix Eischen,
Mme Marie-Josée Frank, MM. Léon Gloden, Nor-
bert Haupert, Ali Kaes, Marc Lies, Pierre Mellina,
Mme Martine Mergen, MM. Paul-Henri Meyers,
Laurent Mosar, Marcel Oberweis, Gilles Roth,
Jean-Paul Schaaf, Mme Tessy Scholtes, MM. Ro-
bert Weber, Lucien Weiler (par Mme Nancy
Arendt), Raymond Weydert, Serge Wilmes et Mi-
chel Wolter;

MM. Marc Angel, Alex Bodry, Mme Claudia
Dall’Agnol, MM. Fernand Diederich, Georges En-
gel, Ben Fayot, Claude Haagen, Jean-Pierre Klein,
Lucien Lux, Mme Lydia Mutsch, MM. Roger Negri,
Ben Scheuer et Roland Schreiner (par Mme
Claudia Dall’Agnol);

MM. André Bauler, Eugéne Berger, Xavier Bettel,
Mme Anne Brasseur (par M. Carlo Wagner), MM.
Fernand Etgen, Alexandre Krieps, Claude Meisch,
Mme Lydie Polfer (par M. Xavier Bettel) et M.
Carlo Wagner;

MM. Claude Adam, Frangois Bausch, Félix Braz,
Camille Gira, Henri Kox, Mmes Josée Lorsché et
Viviane Loschetter;

MM. Gast Gibéryen et Fernand Kartheiser;
MM. Jean Colombera et Jacques-Yves Henckes.
S’est abstenu: M. Serge Urbany.

WEIIt ee seng Abstentioun begrénnen?
(Négation)

Dat schéngt net de Fall ze sinn.

Gétt d’Chamber d'Dispens vum zweete Vote
constitutionnel?

(Assentiment)
Dann ass dat esou décidéiert.

Da komme mer elo zum leschte Punkt vun ei-
sem Ordre du jour vun haut de Métten,
namlech dem Projet de loi 6585 iwwert d’'Stu-
diébdihéllefen. Hei ass d’Riedezdit nom Mo-
dell 1 festgeluecht. Et hu sech bis elo ages-
chriwwen: déi Hare Wilmes, Berger, Fayot,
Adam, Kartheiser an Urbany, an den Har Co-
lombera kénnt nach derbai.

D'Wuert huet elo de Rapporteur vum Projet de
loi, den Har Marcel Oberweis. Har Oberweis,
Dir hutt d'Wuert.

11. 6585 - Projet de loi modifiant la
loi modifiée du 22 juin 2000 concer-
nant l'aide financiére de I'Etat pour
études supérieures

Rapport de la Commission de I’Enseigne-
ment supérieur, de la Recherche, des Media,
des Communications et de I'Espace

® M. Marcel Oberweis (CSV), rapporteur.-
Har President, Dir Dammen an Dir Haren, Ma-
dame Ministesch, mir sttmmen haut iwwert de
Projet de loi N°6585 of, deen in extremis an de
leschten zwou Wochen dusserst intensiv behan-
delt gouf.

Mir hate véier Kommissiounssitzunge bannent
dése 14 Deeg. Et ass sécherlech net déi aller-
beschten Aart a Weis, fir e Projet de loi ze pre-
sentéieren, ze analyséieren, méiglechst vill Avi-
sen anzehuelen an e Rapport ze presentéieren.
De Ministére huet sech jo méi wéi eng Kéier
entschéllegt, an dat mat dem Hiweis, dass
d’Studentinnen an d’Studente fir d’Rentrée
académique vum Wantersemester 2013 iwwer
eng serid Planungssécherheet sollten disposéie-
ren. Ma opgrond vun der aussergewéinlecher
Situatioun ass eng Léisung fir de Problem fonnt
ginn. An ech wéll op déser Plaz all deene Per-
sounen, déi hei matgeschafft hunn, méi Merci
ausschwatzen.

Fir d’Eischt wéll ech e kuerze Réckbléck maa-
chen a résuméieren, wéi et zu déser Situatioun
an dem virleiende Projet de loi komm ass. Den
20. Juni 2013, dat heescht viru ronn drai Wo-
chen, ass d'Uerteel vum Européesche Geriichts-
haff iwwert déi finanziell Studienhéllefsaffar fir
d’Kanner vu Frontaliere gefall. Dat Uerteel ass
géint de Létzebuerger Stat gesprach ginn.



